
Domino uere sancto, merito in christo beatissimo, et apostolico honore uenerando papae leoni, rauennius, rusticus, venerius, constantianus, maximus, armentarius, florus, sabinus, valerianus, constantius, nectarius, maximus, asclepius, item maximus, vrsus, ingenuus, iustus, valerius, superuentor, chrysaphius, fonteius, petronius, ydatius, aetherius, eulalius, eustathius, fraternus, victurus, eugenius, hilarus, verus, amandus, gerontius, proculeianus, iulianus, helladius, armentarius, honoratus, eparchius, anemius, dynamius, maximinus, ynantius, et palladius. 

 

Perlata ad nos epistola beatitudinis uestrae, quam ad orientem pro catholicae fidei assertione misistis, optassemus statim apostolatui uestro pro tam immenso munere gratiarum actionem referre; nisi nobis difficultatem, qua in unum celeriter non potuimus conuenire, uel spatia, quibus a nobis dispalati sumus, longa terrarum uel aurarum, quae in regionibus nostris praeter consuetudinem fuit, intemperies attulisset.

 

Det ergo apostolatus uester nostrae ueniam tarditati, quae non de otio dissimulatione, sed de certa necessitate descendit; quaeque a nobis, et si celeritatis gratiam abstulit exultandi tamen materiam auferre non potuit.

 

Exultauimus itaque, christo propitio, lectis beatitudinis uestrae litteris, et omni instructione patefacta, omnes intra gallias constitutos exultare mox fecimus: dolentes pariter pro his uobis cum, qui catholicae fidei lumine derelicto, errorum tenebras inciderunt.

 

Quae apostolatus uestri scripta, ita ut symbolum fidei, quisquis redemptionis sacramenta non negligit, tabulis cordis adscribit, et tenaci, quo ad confundendos haereticorum errores paratior sit, memoriae commendauit.

 

Multi itaque in ea gaudentes pariter et exultantes, recognouerunt fidei suae sensum, et ita se semper ex traditione paterna tenuisse, ut uester apostolatus exposuit, iure laetantur.

 

Nonnulli sollicitiores facti, beatitudinis uestrae admonitione percepta, modis omnibus se gratulantur instructos, datam que sibi occasionem gaudent, qua libere ac fiducialiter, suffragante etiam apostolicae sedis auctoritate, eloquantur, et asserat unusquisque quod credit.

 

Quis autem apostolatui uestro pro hoc tanto munere, quo non solum gallias, sed totum mundum, uelut quibusdam pretiosissimis gemmis ornauit, dignas aestimet gratias posse persolui?

 

doctrinae post deum uestrae debet fidelis, ut constanter teneat quod credebat; debet etiam infidelis, ut a perfidia sua, agnita ueritate discedat, et apostolicae institutionis luce perfusus, erroris sui tenebras derelinquat, magis que sequatur et credat, quod per os uestrum dominus noster iesus christus de sacramento incarnationis suae docet, quam id teneat, quod diabolus humanae salutis et ueritatis inimicus instillat.

 

Optassemus etiam ad filium uestrum, gloriosissimum ac fidelissimum principem, super eadem causa litteras dare quibus congratulantes fidei ipsius, humilitatis quoque nostrae sollicitudinem, qua uos in christo sequimur, proderemus, nisi ad nos de orientalibus partibus nuntio perlato, fieri hoc minime necessarium putassemus.

 

Meritis autem apostolatus uestri pius dominus praestitit, ut haeresim iamdiu occulte nutritam uestris temporibus proderet.

 

Ad laudem enim sollicitudinis uestrae pertinet, quod malorum error latere non patuit; ad gloriam fidei redundat, quod praua persuasio participes, aut non inuenit, aut inuentos amisit.

 

Respiciat itaque, oramus, conseruando apostolatum uestrum misericors dominus ecclesiam suam toto orbe diffusam; uobis enim ita inuigilantibus, et his qui curam animae suae gerunt, sollicitiores in fide redduntur, et hi qui paulo desides sunt, tanto ad sollicitudinem accenduntur exemplo.

 

Quod nos ante oculos semper habentes, non desinemus domino ac deo nostro gratias agere, et pariter supplicare, gratulantes quod tantae sanctitatis, tantae fidei, tantae que doctrinae apostolicae sedi, unde religionis nostrae, propitio christo, fons et origo manauit, antistitem dederit; petentes etiam ut datum concessum que munus pontificii uestri, longissima ad aedificationem ecclesiarum suarum aetate custodiat.

 

Nos autem, etsi impares meritis, pari tamen fide, si quid, quod absit, contra ecclesiam catholicam profana infestatione tentetur, parati sumus, confortante domino, cum beatitudine uestra pro ueritate fidei animas nostras ponere, et uitam hanc auctori salutis nostrae et largitori aeternitatis impendere.

 

Et alia manuum: ora pro ne domino merito beatissime et apostolico honore uenerande papa.

 

Rusticis episcopus apostolatum uestrum in domino uenerans saluto et ut digneris pro ne orare supplex oro.

 

Venerius episcopus te dominum in christo meum reuerentissime saluto et ut digneris pro me orare supplex rogo.

 

Constantianus episcopus beatitudinem uestram saluto.

 

Maximus episcopus beatitudinem uestram saluto.

 

Armentarius episcopus beatitudinem uestram saluto.

 

Florus episcopus beatitudinem uestram in domino uenerans saluto et ut ores pro me plurimum quaeso.

 

Sabinus episcopus beatitudinem uestrae me repraesento, et orationem apostolatus uestri nostri memorem quaeso.

 

Valerianus episcopus beatitudinem uestram saluto.

 

Nectarius episcopus beatitudinem uestram saluto.

 

Constantius episcopus beatitudinem uestram saluto.

 

Maximus episcopus beatitudinem uestram saluto.

 

Ego asclepius episcopus apostolatum uestrum uenerans in domino plurimum saluto.

 

Ego maximus episcopus apostolatum uestrum saluto.

 

Ego vrsus episcopus beatitudinem uestram saluto.

Ingenuus episcopus apostolatum uestrum uenerans saluto.

 

Iustus episcopus coronam uestram uenerans saluto.

 

Valerius episcopus apostolatum uestrum reuerenter saluto.

 

Ego superuentor episcopus coronam uestram uenerans saluto.

 

Verus episcopus apostolatum uestrum reuerenter saluto.

 

Helladius episcopus sanctitatem tuam in domino saluto.

 

Aetherius episcopus sanctitatem tuam in domino saluto.

 

Eulalius episcopus sanctitatem tuam in domino saluto.

 

Anemius episcopus sanctitatem tuam in domino saluto.

 

Chrysaphius episcopus sanctitatem tuam in domino saluto.

 

Petronius episcopus sanctitatem tuam in domino saluto et ut pro me orare dignemini quaeso.

 

Ego fonteius episcopus apostolatum uestrum reuerenter saluto et rogo ut mei meminisse dignemini.

 

Ydatius episcopus apostolatum uestrum uenerans saluto.

 

Hilarus episcopus apostolatum uestrum plurima in christo ueneratione saluto.

 

Victurus episcopus apostolatum uestrum uenerans saluto.

 

Eugenius episcopus beatitudinem tuam saluto.

 

Palladius episcopus apostolatum uestrum uenerans saluto.

 

Ego fraternus episcopus coronam uestram uenerans saluto.

 

Ego amandus episcopus apostolatum uestrum uenerans saluto.

 

Ego gerontius episcopus coronam uestram uenerans saluto.

 

Ego proculeianus episcopus coronam uestram uenerans saluto.

 

Ego dynamius episcopus coronam uestram uenerans saluto.

 

Ego iulianus episcopus coronam uestram uenerans saluto.

 

Ego armentarius episcopus coronam uestram uenerans saluto.

 

Ego honoratus episcopus coronam uestram uenerans saluto.

 

Eparchius episcopus apostolatum uestrum uenerans saluto.

 

Ego eustathius episcopus apostolatum uestrum uenerans saluto.

 

Ego maximus episcopus apostolatum uestrum uenerans saluto.

 

Ego ynantius episcopus apostolatum uestrum uenerans saluto.

